
Suġġett: Id-dritt ta' aċċess għad-dokumenti skont l-Artikolu 42 tal-Karta tad-Drittijiet Fundamentali 
u l-kuntratti redatti mal-manifatturi tal-vaċċini

Kuntratti ma' manifatturi tal-vaċċini bħal BioNTech/Pfizer, Moderna, CureVac, Johnson&Johnson, 
AstraZeneca, Sanofi-GfK u l-aktar reċenti l-kuntratt ma' Novavax tad-9 ta' Novembru 2021 s'issa ġew 
ippubblikati biss b'redazzjonijiet estensivi1. Id-dokumenti ppubblikati jħallu barra għal kollox dettalji 
importanti tal-kuntratt bħal prezz, kondizzjonijiet ta' konsenja u ħlas, effikaċja mistennija u kwistjonijiet 
ta' responsabbiltà. 

Skont is-sit web tal-Parlament 'sistema demokratika mfassla għat-trasparenza tagħmilha aktar faċli 
għan-nies biex jinvolvu ruħhom fil-proċessi tat-teħid tad-deċiżjonijiet. L-istituzzjonijiet jiksbu l-
leġittimità u jsiru aktar effettivi biss jekk ikunu dejjem kompletament responsabbli lejn iċ-ċittadini2'.

1. Għaliex saru dawn ir-redazzjonijiet?

2. Sa liema punt il-Kummissjoni tqis li l-kuntratti ppubblikati jikkonformaw mar-rekwiżiti ta' 
trasparenza?

3. Min fil-Kummissjoni kellu aċċess għall-kuntratti mhux redatti?

4. Sa liema punt il-Kummissjoni tqis li l-azzjonijiet tagħha jikkonformaw mal-Artikolu 42 tal-Karta 
Ewropea tad-Drittijiet Fundamentali (KDF)?

5. Kif jistgħu l-membri tal-Parlament u ċ-ċittadini jiskrutinizzaw il-politika tal-infiq tal-Kummissjoni, 
jipparteċipaw fil-proċessi tat-teħid tad-deċiżjonijiet u jagħtu leġittimità lill-istituzzjonijiet bħall-
Kummissjoni jekk kuntratti li jiswew biljuni ta' euro ma jkunux disponibbli?

6. Il-Kummissjoni se tiżvela immedjatament il-kuntratti b'mod sħiħ u tagħmilhom disponibbli għaċ-
ċittadini kollha?

1 https://ec.europa.eu/info/live-work-travel-eu/coronavirus-response/public-health/eu-vaccines-
strategy_en#documents

2 https://www.europarl.europa.eu/at-your-service/de/transparency/


